
C.nr.925/2024
GJYKATA THEMELORE GJILAN-DEGA V., gjyqtari Raif Fazliu, me bashképunétoren
profesionale Dardana Behluli, né ¢éshtjen juridike kontestimore té paditésit A.S.nga fshati S.,
Komuna V., i pérfagésuar nga G.R., avokat né V., kundér té paditurés Komuna e V. - Drejtoria
Komunale e Arsimit, me objekt kontesti kompensimi i shpenzimeve té ushgimit dhe udhétimit,
vlera e kontestit 1,771.40 €, jashté seancés, me daté 29.03.2024, mori kété:

AKTGJYKIM

I. Aprovohet e bazuar kérkesépadia e paditésit A.S.nga fshati S., Komuna V., detyrohet e
paditura Komuna V.-Drejtoria Komunale e Arsimit gé paditésit, pér 521 dité té pranisé né
puné, pér periudhén nga data 18.04.2020 deri me daté 21.11.2022, t’ia paguajé shpenzimet e
ushqimit né shumén 1,042.00 € dhe shpenzimet e udhétimit pér periudhén e njejté, né shumén
729.40 €, né shumé té pérgjithshme 1,771.40 €, me kamaté ligjore 8 %, e llogaritur nga dita kur
éshté ushtruar padia e deri né pagesén pérfundimtare, né afat prej 7 ditéve nga pranimi i kétij
aktgjykimi, nén kércénim té pérmbarimit ligjor.

I1. Detyrohet e paditura q€ paditésit t’ia kompensojé shpenzimet e procedurés né shumé 135 €,
né afat prej 7 ditéve nga pranimi i aktgjykimit, nén kércénim té pérmbarimit ligjor.

Arsyetim

Paditési, pérmes té autorizuarés sé tij, me daté 16.02.2024, né kété gjykaté ka ushtruar padi
kundér té paditurés, me objekt kontesti kompensimi i shpenzimeve té ushgimit dhe té
udhétimit, me vleré t€ kontestit 1,771.40 €.

Me padi, paditési ka theksuar se éshté i punésuar tek e paditura dhe ka pérvojé pune né ShFMU
“Mirali Sejdiu” né fshatin Gushicé, né V. si dhe né shkollén “D.” né fshatin S., ashtu qé né
emér té shpenzimeve pér ushgim dhe udhétim, nga gjykata ka kérkuar qé pér 521 dité té
pranisé né puné, pér periudhén nga data 18.04.2020 deri me daté 21.11.2022, t’ia paguajé
shpenzimet e ushqimit né shumén 1,042.00 € dhe shpenzimet e udhétimit pér periudhén e
njejté, né shumén 729.40 €, n€ shumé té pérgjithshme 1,771.40 €. Bazén ligjore e ka
mbéshtetur né Kontratén kolektive té& Arsimit né Kosové (tutje KKAK) té V.t 2017 dhe 2021.
Pér té mbéshtetur pretendimet si né padi, si prova ka propozuar: Vértetimin e punés, nr. 45/23,
té datés 15.12.2023, Vértetimin nga shkolla “D.”, nr. 76/2023, e datés 16.11.2023, Vértetimin
nga kompanité e autobuséve gé veprojné né Komunén e V. dhe Certifikatén e vendbanimit nr.
B 1039450, té datés 22.07.2022. Shpenzimet procedurale 1 ka kérkuar, 104 € pér pérpilimin e
padis€ dhe 31 € pér taksén gjyqésore pér padi.

E paditura, pérmes pérgjigjjes né padi, ka kundérshtuar né térési kérkesépadiné e paditésit, me
pretendimin se kérkesa nuk éshté e bazuar né ligj, pasi obligimet gé dalin nga KKAK duhet té

paguhen nga niveli gendror e po ashtu, ka theksuar se Qeveria e Republikés sé Kosovés /
Ministria e Arsimit e ka shképutur kété kontraté dhe rrjedhimisht edhe nuk mund té prodhojé
obligim ligjor pér té paditurén. Gjykatés i ka propozuar té refuzojé kérkesépadiné e paditésit né
térési té pa bazuar né ligj. Shpenzimet e procedurés nuk i ka kérkuar.

Gjykata né kété céshtje juridike civile, ka gjetur se asnjé nga faktet e paragitura né padi nuk
jané kontestuese: ekzistimi i marrédhénies sé punés, se nga data 17.04.2020-21.11.2022,
paditési ka gen€ i pranishém né€ puné 191 dit€ né shkollén “Mirali Sejdiu” dhe nga data
28.09.2020-21.11.2022, paditési ka gené i pranishm né puné 330 dité né shkollén “D.” e po
ashtu se paditési ka udhétuar nga vendbanimi i tij pér né vendin e punés, né relacionin S.-V.-
Goshicé dhe anasjlelltas, pasi edhe e paditura nuk i ka kontestuar kéto fakte.

Mbéshtetur né nenin 329.1 té LPK-sé, provat né shkresat e léndés gjykata i gjeti vendimtare
pér vendosje né kété céshtje meritore, pasi té njéjtat jané léshuar nga organi shtetéror, kétu vet
e paditura, brenda kufijve té kompetencés sé vet, duke provuar saktésiné e thénieve né kéto
dokumente.

Pas pranimit té pérgjigjjes né padi, gjykata ka vlerésuar se jané plotésuar kushtet ligjore pér
marrjen e aktgjykimit jashté seancés gjyqésore, duke u mbéshtetur né nenin 398 té Ligjit pér
Procedurén Kontestimore (tutje LPK), me té cilin pércaktohet se: “Kur gjykata, pasi t’i arrijé
pérgjigjja né padi, konstaton se ndérmjet paléve nuk éshté kontestuese gjendja faktike dhe se
nuk ekzistojné pengesa té tjera pér dhénien e vendimit meritor, atéheré ajo, pa caktuar fare
seancé gjyqésore, mund té japé aktgjykimin me t€ cilin e pranon si té themelté kérkesépading”,
ka ardhur né pérfundim se té gjitha kushtet ligjore té pércaktuara né kété nen jané plotésuar
sepse, gjendja faktike nuk éshté kontestuese e po ashtu nuk ekzistojné pengesa té tjera gé pa
caktuar seancé gjyqgésore té pranohet si e themelté kérkesépadia e paditésit.

Meqé baza ligjore e kérkesépadisé sé paditésit mbéshtetet né Ligjin pér Marrédhéniet e
Detyrimeve (tutje LMD), nenin 245, par. 1, né té cilin &shté pércaktuar: “Kreditori né
marrédhénien e detyrimit ka té drejté gé prej debitorit té kérkojé pérmbushjen e detyrimit,
ndérsa debitori ka pér detyré té pérmbushé até me ndérgjegjje dhe né térési, né pérputhje me
pérmbajtjen e tij” lidhur me nenin 35, par. 7 t€ KKAK-sé, né fugi nga data 18.04.2017 dhe ajo
KKAK né fugi nga data 21.01.2021, sipas té cilit &shté pércaktuar se: “Té punésuarve u
sigurohet kompensim pér ushgim gjaté punés, pér ditét e pranisé né puné. Vlera e kompensimit
té shpenzimit t€ ushqimit né puné pér njé€ dité pune éshté 2 (dy) € pér t€ punésuarit qé kané
marrédhénien e punés primare né institucionet arsimore. Punédhénési, i cili ka té rregulluar
ushgimin e té punésuarve, pérmes restaurantit a kuzhinés ose né njé formé tjetér, nuk ka
obligim kompensimin e ushqimit” si dhe par. 5 t€ t€ njejtit nen, ku &shté pércaktuar se:
“Punonjésit arsimor qé udhétojné né vendbanimet e komunés pérkatése ku punojné, i paguhen
shpenzimet e rrugés 70 % t€ biletave t€ trafikut urban”, gjykata ka vendosur si né pikén I té
dispozitivit té kétij aktgjykimi. Pér kamatén, gjykata vendosi né bazé té nenit 382 té LMD-sé.
Kundérshtimet e té paditurés jané gjetur té pa bazuara pasi kérkesa e paditésit éshté pér
periudhén sa kané gené né fugi KKAK e V.t 2017 dhe 2021 ndérsa, palét kontraktuese té
KKAK-sé Ministria e Arsimit Shkencés dhe Teknologjisé (MASHT) dhe Sindikata e Bashkuar
e Arsimit, Shkencés dhe Kulturés (SBASHK), né nenin 2, par. 1.2., kané pércaktuar:
“Dispozitat e késaj Kontrate Kolektive jan€ t€ zbatueshme pér té gjithé punédhénésit né
sektorin e Arsimit (Komunat-DKA, etj.) né sektorin publik dhe institucionet edukativo-
arsimore private n€ mbaré€ territorin e Republikés s¢ Kosovés” ndérsa, neni 37 ka pércaktuar
se: “Palét nénshkruese té késaj kontrate kolektive jan€ té obliguara qé t&€ zbatojné dhe t’i
respektojné dispozitat e késaj kontrate.”

Gjykata, duke marré parasysh suksesin e paditésit né kété ¢céshtje kontestimore, vendosi si né
pikén 11 té dispozitivit té kétij aktgjykimi, mbéshtetur né dispozitat ligjore té nenit 449 dhe 453
té LPK-sé, ashtu gé né emér té shpenzimeve pér taksé gjygésore pér padi dhe pérpilim té
padisé, detyroi t€ paditurén g€ paditésit t’ia kompensoj€ shumén 135.00 €.

Nga té lartcekurat, e duke u mbéshtetur edhe né nenin 142 dhe 398 té LPK-sé, u vendos si né
dispozitiv té kétij aktgjykimi.

GJYKATA THEMELORE GJILAN - DEGA V.
C.nr.925/2024, daté 29.03.2024
Gjyqtari,
Raif Fazliu

Késhillé Juridike: Kundér kétij aktgjykimi éshté e lejuar ankesa né Gjykatén Apelit té
Kosovés né Prishting, né afatin prej 7 ditéve pas dités sé pranimit. Ankesa né kopje té
mjaftueshme, dorézohet né kété gjykaté.

